
Apabila anda memiliki aset seperti rumah atau kereta, anda perlu
mendapatkan insurans atau takaful untuk melindungi anda daripada
sebarang kerugian akibat kehilangan atau kerosakan harta anda. Anda perlu
memastikan anda mendapat perlindungan secukupnya untuk aset anda.
Anda tidak akan mendapat manfaat jika anda mempunyai perlindungan yang
nilainya terlalu rendah atau tinggi. Senarai di bawah merupakan panduan
apabila membeli polisi insurans atau menyertai pelan takaful:

* Berurusan hanya dengan ejen berdaftar/ broker berlesen/ penasihat
kewangan atau secara langsung dengan syarikat insurans atau
pengendali takaful.

* Memberi maklumat penuh dan tepat untuk mengelakkan daripada
dikenakan penalti ketika tuntutan dibuat.

* Pilih pelan yang anda mampu dan pastikan amaun perlindungan yang
diberikan mencukupi dan memenuhi keperluan anda.

* Memahami polisi atau pelan, termasuk ciri-ciri produk, syarat-
syarat, manfaat, had dan pengecualiannya.

* Pastikan anda mampu membayar premium atau caruman.



Mendapatkan bantuan berkaitan perihal kewangan

Membuat aduan

Di bawah adalah cara bagaimana anda boleh membuat aduan terhadap institusi yang dikawal oleh Bank Negara
Malaysia seperti institusi perbankan, syarikat insurans, pengendali takaful atau institusi bukan perbankan yang
mengeluarkan kad kredit atau kad caj.

Terlebih dahulu, kemukakan aduan kepada Unit Aduan institusi kewangan anda.

Rujuk aduan anda kepada Biro Pengantaraan Kewangan (BPK) sekiranya anda tidak berpuas hati dengan maklum
balas atau keputusan yang diberikan oleh institusi kewangan anda. BPK adalah sebuah badan bebas yang
ditubuhkan bagi membantu menyelesaikan pertikaian di antara orang awam dan ahli-ahli BPK (bank
perdagangan, syarikat insurans, pengendali takaful, institusi bukan perbankan yang menawarkan kad kredit dan
kad caj). Perkhidmatan yang disediakan oleh BPK adalah percuma. Anda boleh mendapatkan maklumat tentang
jenis aduan yang dikendalikan oleh BPK melalui laman webnya www.fmb.org.my. Institusi anda adalah tertakluk
kepada keputusan BPK, tetapi anda tidak.

Jika anda tidak berpuas hati dengan keputusan BPK, anda boleh merujuk kes anda ke mahkamah.

Jika aduan anda bukan di bawah skop BPK, anda boleh merujuk aduan anda kepada Bank Negara Malaysia.

Bantuan pengurusan hutang

Sekiranya anda memerlukan nasihat berkenaan pengurusan wang dan mendapatkan bantuan dalam
menyelesaikan hutang, anda boleh menghubungi Agensi Kaunseling Dan Pengurusan Kredit (AKPK). AKPK
merupakan sebuah agensi yang ditubuhkan oleh Bank Negara Malaysia untuk menyediakan perkhidmatan
pengurusan kewangan, kaunseling kredit, pendidikan kewangan dan perkhidmatan penstrukturan semula pinjaman
kepada individu. Perkhidmatan yang ditawarkan oleh AKPK adalah percuma. Maklumat lanjut tentang AKPK boleh
didapati dalam laman web www.akpk.org.my.

Butiran organisasi berkaitan

Bank Negara Malaysia
BNMTELELINK

Jabatan Komunikasi Korporat,
Bank Negara Malaysia,

Peti Surat 10922,

50929 Kuala Lumpur.

Talian tol: 1-300-88-5465

E-mel: bnmtelelink@bnm.gov.my
Laman web: www.bnm.gov.my

Biro Pengantaraan Kewangan
Tingkat 25, Dataran Kewangan
Darul Takaful,

4, Jalan Sultan Sulaiman,
50000 Kuala Lumpur.

Telefon: 03-2272 281 |

E-mel: query@fmb.org.my
Laman web: www.fmb.org.my

Agensi Kaunseling Dan
Pengurusan Kredit

Tingkat 8, Maju Junction Mall,
011, Jalan Sultan Ismail,
50200 Kuala Lumpur.

Talian bebas tol:1-800-88-2575
E-mel: enquiry@akpk.org.my
Laman web: www.akpk.org.my

@ Panduan info perbankan boleh didapati di semua bank.

Dokumen ini diterbitkan untuk maklumat am sahaja. la tidak
mengandungi nasihat atau maklumat lengkap berkenaan perkara
tertentu dan tidak seharusnya digunakan sebagai alternatif kepada
nasihat guaman.

